
OPINJONI TAL-BANK CENTRALI EWROPEW
tal-31 ta’ Awwissu 2018

dwar proposta ghal regolament fir-rigward ta’ certi imposti fuq hlas transkonfinali fl-Unjoni
u l-imposti fuq il-kambju tal-munita

(CON/2018/38)
(2018/C 382/04)

Introduzzjoni u bazi legali

Fis-27 ta’ Gunju 2018 il-Bank Centrali Ewropew (BCE) ircieva talba minghand il-Kunsill tal-Unjoni Ewropea ghal opin-
joni dwar proposta ghal regolament tal-Parlament Ewropew u tal-Kunsill li jemenda r-Regolament (UE) Nru 924/2009
fir-rigward ta’ certi imposti fuq hlas transkonfinali fl-Unjoni u l-imposti fuq il-kambju tal-munita (') (iktar 'il quddiem ir-
“regolament propost”).

Il-kompetenza tal-BCE biex jaghti opinjoni hija bbazata fuq l-Artikoli 127(4) u 282(5) tat-Trattat dwar il-Funzjonament
tal-Unjoni Ewropea, flimkien mar-raba’ inc¢iz tal-Artikolu 127(2) tat-Trattat u r-raba’ inciz tal-Artikolu 3.1 tal-Protokoll
(Nru 4) dwar I-Istatut tas-Sistema Ewropea tal-Banek Centrali u tal-Bank Centrali Ewropew, peress li r-regolament pro-
post fih dispozizzjonijiet li jikkoncernaw it-thaddim bla xkiel ta’ sistemi ta’ hlas. Fkonformita mal-ewwel sentenza
tal-Artikolu 17.5 tar-Regoli tal-Procedura tal-Bank Centrali Ewropew, il-Kunsill Governattiv adotta din l-opinjoni.

Osservazzjonijiet generali

Ir-regolament propost ghandu l-hsieb 1i jipprovdi lic-¢ittadini u lill-kumpanniji kollha fl-Unjoni li jaghmlu trasferimenti
transkonfinali tal-euro, kemm bejn l-Istati Membri taz-zona tal-euro u dawk li mhumiex fiz-zona tal-euro kif ukoll bejn
Stati Membri li mhumiex fiz-zona tal-euro, bil-livelli baxxi ta’ imposti li huma disponibbli bhalissa fir-rigward tal-paga-
menti domesti¢i maghmula fil-munita uffi¢jali ta’ Stat Membru. Meta jaghmel dan, ir-regolament propost itejjeb it-tras-
parenza u l-protezzjoni tal-konsumatur, isahhah is-Suq Intern ghal servizzi ta’ hlas feuro u jsahhah l-euro bhala
l-munita tal-ghazla ghal hlasijiet intra-UE sakemm l-euro tigi adottata bhala l-munita tal-Istati Membri kollha tal-Unjoni.

Osservazzjonijiet specifici
1. Ambitu tad-dispozizzjonijiet dwar l-imposti tal-konverzjoni tal-munita

Id-dispozizzjonijiet tar-regolament propost dwar l-imposti tal-konverzjoni tal-munita huma ddikjarati li japplikaw
ghall-hlasijiet transkonfinali kollha, irrispettivament jekk humiex denominati feuro jew fmunita nazzjonali ta’ Stat
Membru li mhijiex I-euro. Madankollu, bhala kwistjoni teknika, hlasijiet transkonfinali denominati feuro minn kon-
tijiet ta’ hlas denominati feuro, fejn kemm il-fornitur tas-servizz tal-hlas (Payment Services Provider - PSP) ta’ min
ihallas kif ukoll dak li jithallas jinsabu fi Stati Membri taz-zona tal-euro, normalment m'ghandhom ikunu suggetti
ghall-ebda konverzjoni. Ghalhekk, fir-realta, dawn id-dispozizzjonijiet ghandhom japplikaw ghal hlasijiet transkon-
finali feuro biss fejn il-munita tal-kont tal-hlas ma tkunx l-euro jew fejn il-PSPs ta * min ihallas u min qged jithallas,
jew tal-benefi¢jarju biss, ikunu jinsabu barra miz-zona tal-euro. I-BCE jissuggerixxi li dan il-punt ghandu jigi ¢éarat
fir-regolament propost.

Peress li r-regolament propost jindirizza pagamenti permezz ta’ PSPs biss, ma jinkludix il-possibbilta ta’ negozjant i
jipprovdi s-servizz ta’ konverzjoni tal-valuta indipendentement minn PSP. II-BCE jissuggerixxi li dan il-punt ghandu
jigi ccarat fir-regolament propost.

2. Servizzi u alternattivi ta’ munita alternattiva

Ir-regolament propost ma fihx artikolu dwar id-definizzjonijiet, ghalkemm jintroduci kuncetti godda u importanti
fir-Regolament (KE) Nru 924/2009 tal-Parlament Ewropew u tal-Kunsill (3). Perezempju, it-termini “ghazliet alter-
nattivi ta’ kambju tal-munita” jew “ghazliet alternattivi ta’ kambju tal-munita” jistghu jinghaqdu fterminu wiehed, li
jista’ jigi ddefinit b'mod utli. B'mod aktar specifiku, jista” jkun iktar car jekk dawn is-servizzi jirreferux ghal dawk
offruti mill-PSP u l-affiljati tieghu, u jekk iva, id-daqs tal-obbligu tal-PSP biex ifittex u jirreklama servizzi offruti
mill-kompetituri diretti tieghu. Ghandu jigi ¢carat ukoll li s-servizzi tal-konverzjoni tal-munita jistghu jigu offruti
minn fornituri mhux regolati.

(') COM (2018) 163 final.
() Ir-Regolament (KE) Nru 924/2009 tal-Parlament Ewropew u tal-Kunsill tas-16 ta’ Settembru 2009 dwar il-hlas transkonfinali
fil-Komunita u li jhassar ir-Regolament (KE) Nru 2560/2001 (GU L 266, 9.10.2009, p. 11).

3. Regim applikabbli ghall-hlasijiet tal-konverzjoni tal-munita u ghall-perjodu tranzitorju

3.1. Skont ir-regolament propost, I-Awtorita Bankarja Ewropea hija fdata bil-kompitu li tizviluppa standards teknici
regolatorji biex tizgura t-trasparenza u l-paragunabbilta tal-prezz tal-ghazliet tas-servizz ta’ konverzjoni tal-valuta.

3.2. Ghall-benefic¢ju tal-protezzjoni tal-konsumatur, huwa ssuggerit li I-perjodu tranzitorju ghall-konformita ma’ obbligi
ta’ trasparenza fir-rigward tal-ispiza shiha tas-servizzi ta’ konverzjoni tal-valuta ghandu jitnaqqas ghal 12-il xahar
mid-dhul fis-sehh tar-regolament propost.

Meta 1-BCE jirrakkomanda li r-regolament propost jigi emendat, qed jigu previsti proposti specifici tal-abbozzar fdoku-

ment ta’ hidma tekniku separat flimkien ma’ test spjegattiv ghal dan il-ghan. Id-dokument ta’ hidma tekniku huwa dis-
ponibbli bl-Ingliz fis-sit elettroniku tal-BCE.

Maghmul fi Frankfurt am Main, il-31 ta’ Awwissu 2018.

1I-President tal-BCE
Mario DRAGHI

